
	№ 01/9/2596-2025

	1.
	Ուսումնասիրելով ՀՀ վարչապետի աշխատակազմի 05.02.2025թ. թիվ 02/16.7/3648-2025 գրությամբ ներկայացված՝ ««Հայաստանի Հանրապետության 2025 թվականի պետական բյուջեի մասին»  օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ), որով առաջարկվում է ՀՀ կառավարության պահուստային ֆոնդից 76,760.0 հազար դրամ ուղղել 1164 ծրագրի «11004. Տվյալների փոխանակման միջգերատեսչական կապի ապահովում» միջոցառմանը՝ 30.03.2025-ին կայանալիք Արմավիրի մարզի Փարաքար և Շիրակի մարզի Գյումրի համայնքների ավագանիների համամասնական ընտրակարգով անցկացվող ընտրությունների գործընթացի հրապարակայնությունն ու թափանցիկությունն ապահովելու նպատակով թվով 99 ընտրական տեղամասերում քվեարկության տեսանկարահանման, տեսաձայնագրման և առցանց ուղիղ հեռարձակման համար, հայտնում ենք հետևյալը.
1. ՀՀ 2025թ. պետական բյուջեով նախատեսված ՀՀ կառավարության պահուստային ֆոնդի միջոցները նախատեսվել են ելնելով բյուջետային տարվա ընթացքում հնարավոր մակրոտնտեսական ռիսկերին դիմակայելու, ինչպես նաև չկանխատեսված ելքերի ֆինանսավորման նպատակով։ Ուստի, նշվածով պայմանավորված՝ առկա անորոշությունների պայմաններում, բյուջետային տարվա սկզբին ՀՀ կառավարության պահուստային ֆոնդի միջոցների հաշվին գումարի հատկացումը համարում ենք ռիսկային և առաջարկում ենք զերծ մնալ ՀՀ կառավարության պահուստային ֆոնդը որպես ֆինանսավորման աղբյուր դիտարկելուց:
Միաժամանակ, առաջարկում ենք հարցը կարգավորել ՀՀ 2025 թվականի պետական բյուջեով ՀՀ բարձր տեխնոլոգիական  արդյունաբերության նախարարության գծով նախատեսված ընդհանուր հատկացումների շրջանակում՝ առաջանահերթությունների վերանայման կամ հնարավոր տնտեսումների հաշվին։
2. Նախագծի կից հիմնավորումներում բացակայում է համապատասխան գնման գործընթացի կազմակերպման ընթացքի, հետևաբար նաև գնման գնի, մասնակցի առաջարկած գնի կամ կնքված պայմանագրի վերաբերյալ տեղեկատվությունը, ուստի առաջարկում ենք Նախագծին կից ներկայացնել պահանջվող գումարի չափի հիմնավորումները:  
3. Ներկայացված բովանդակությամբ Նախագծում առկա խմբագրական թերությունների վերաբերյալ առաջարկում ենք.
ա/ Նախագծի նախաբանում հղում տալ «Հայաստանի Հանրապետության բյուջետային համակարգի մասին» Հայաստանի Հանրապետության օրենքի  19-րդ հոդվածի 3-րդ մասին:
բ/ Նախագծի առաջին կետում հղում տալ նաև «Հայաստանի Հանրապետության 2025 թվականի պետական բյուջեի մասին» ՀՀ օրենքի N1 հավելվածի N2 աղյուսակին:
գ/  Նախագծի N2 հավելվածում ավելացնել «1164. Հեռահաղորդակցության ապահովում» և «1139.ՀՀ կառավարության պահուստային ֆոնդ» ծրագրերի ԲԳԿ-ների անվանումները:
դ/ Նախագծի Հավելված N 3-ում և 4-ում ավելացնել հատկացվող գումարի համար ոչ ֆինանսական ցուցանիշներ (օրինակ «Տեսանկարահանվող և հեռարձակվող ընտրական տեղամասերի քանակը, հատ» և այլն): 
ե/ Ուղղել ՀՀ կառավարության 27.12.2024թ. «Հայաստանի Հանրապետության 2025 թվականի պետական բյուջեի կատարումն ապահովող միջոցառումների մասին» N 2060-Ն որոշման N 10 հավելվածում լրացումն արտացոլող Հավելված N 4-ի համարակալումը (նշել Հավելված N5), ինչպես նաև  «Հեռուստառադիոհաղորդումներ» բառը փոխարինել «Կապ» բառով, իսկ «1042-11002. Ընդհանուր և լրատվական ուղղվածության հեռուստատեսային ծառայություններ» միջոցառումը՝ «1164-11004. Տվյալների փոխանակման միջգերատեսչական կապի ապահովում» միջոցառմամբ:

